
Seele-Heil
Warum nur ha ni di verlah
Du wo im Eis-Si immer da?

Ha di i angerne no gsuecht
Und mi derbi im „Eis“ verlah.

Dört wo du no immer
Für mi wi Stärneschimmer
Ir Nacht dis Liecht losch blinke
Doch o am Tag tuesch winke
Wen i di nid ma gseh
Denn suech i nach dim Lüchte
I vile Ougepaar
Erfreu mi a de vilne
Si tröschte mi als Liechtli  
I allne isch das Füür vo dir
dört i so vilne suech i di
bisch immer da u nie ganz wäg
wen i uf Reise ga u nach dir sueche
wohi u wenn ou immer
cha ni im Füür vom Abetüür
di Hand, dis Lache finge
es wartet sit uralter Zyt
Dass i mi ganz itouche la
U nie meh tröchne ma. „

